
Sistem eHousemanship 

 

Sistem eHousemanship dibangunkan dengan merangkumi enam (6) modul utama iaitu : 

1. Peribadi 

2. Penempatan 

3. Prosedur 

4. CME 

5. Cuti 

6. Perkhidmatan 

 

A. Log Masuk Ke Sistem 

 

Sistem eHousemanship boleh diakses melalui alamat http://eho.ppum.icare.net. Untuk log 

masuk ke sistem, pengguna perlu memasukkan nombor pekerja (Hxxxx) dan kata laluan 

iaitu nombor kad pengenalan, seterusnya tekan butang “Log Masuk”.  

 

Sekiranya nombor pekerja dan kata laluan yang dimasukkan adalah betul, skrin Maklumat 

Peribadi akan dipaparkan. 

B. Maklumat Peribadi  

 

 
 
 
 
 
 
 
 
 
 
 
 
 
 
 
 
 
 
 
Pada skrin Sistem eHousemanship, pautan menu boleh dicapai melalui senarai menu 

disebelah kiri sistem atau pada senarai dibawah maklumat asas HO. 

 

Maklumat peribadi pengguna akan dimasukkan oleh PTj Pembangunan Organisasi setelah 

pengguna melapor diri menjalani latihan di PPUM. Pengguna hanya boleh melihat maklumat 

yang telah dimasukkan. 

 

Antara maklumat yang dimasukkan pada modul Maklumat Peribadi adalah : 

- No. Kad Pengenalan   - Tarikh Mula Khidmat 

- Gelaran     - Tarikh Akan Tamat 

- Tarikh Lahir    - Taraf Perkhidmatan 

- Alamat     - Caruman 

- Negeri Lahir    - Kod Gaji 

- Agama     - No. Gaji 

- Jantina     - Gaji Pokok 

- Kewarganegaraan    - No. Akaun 

- Keturunan     - Jenis Kenaikan Gaji 

- No. Telefon    - Jenis Akaun 

- Alamat Emel    - Bulan Kenaikan Gaji 

- Jawatan     - Nama Bank 

- Gelaran Jawatan 

 
C. Maklumat Penempatan 

 
 
 
 
 

 
 
 
 
 
  
 
 
 

 
 

 
 
 
 
 

 
 
 

 
Maklumat penempatan pengguna juga akan dimasukkan oleh PTj Pembangunan Organisasi 

setelah pengguna melapor diri menjalani latihan di PPUM. Pengguna hanya boleh melihat 

maklumat yang telah dimasukkan dan menghantar maklumat penempatan yang 

dilaksanakan kepada pelulus. 

 

Maklumat penempatan adalah merangkumi : 

- Lokasi penempatan 

- Tarikh Mula 

- Tarikh Tamat 

- Kelayakan Cuti 

- Tarikh Lanjutan 

- Catatan 

Tarikh Lanjutan akan ditentukan oleh pelulus, dimana jika terdapat keperluan perlanjutan 

tempoh penempatan, pelulus akan memaklumkan kepada PTj Pembangunan Organisasi 

untuk merekodkan tarikh perlanjutan dan seterusnya makluman melalui emel akan dibuat 

kepada pengguna. 

 

Bagi menghantar maklumat penempatan kepada pelulus, pengguna perlu klik pada 

penempatan semasa, dan maklumat terperinci penempatan akan dipaparkan. 

 

 

 

 

 
  
 
 
 

 
 
 
 
 
 

 
 
 
 
 
 
  
 
Pada skrin perincian maklumat penempatan, klik pada butang “Hantar Maklumat 

Penempatan Kepada Pelulus”, dan seterusnya ruangan untuk memilih pelulus akan 

dipaparkan. Pada ruangan tersebut pilih pelulus yang berkenaan dan klik butang “Hantar”.  

 

Emel makluman kepada pelulus akan dihantar, dan maklumat penempatan pengguna akan 

dapat dilihat oleh pelulus yang telah dipilih. Klik butang “OK” untuk menutup skrin 

perincian maklumat penempatan. 

Disamping itu, pengguna juga boleh melihat dan mencetak keseluruhan prosedur yang 

dilaksanakan dan penilaian pelulus bagi keseluruhan penempatan sepanjang tempoh 

menjalani latihan. Pengguna perlu klik pada pautan “Papar Maklumat Lengkap 

Penempatan”. Pada skrin Maklumat Lengkap Penempatan, klik butang Cetak untuk 

mencetak maklumat tersebut. 

D. Maklumat Prosedur 
 
Bagi maklumat prosedur, akan dipaparkan senarai prosedur yang perlu dilaksanakan bagi 

lokasi penempatan semasa. Senarai prosedur akan dipaparkan mengikut kategori sama ada  

Compulsory Performed, Compulsory Observered atau Optional. Pengguna perlu memilih 

pada ruangan kategori. 

 

Turut dipaparkan adalah maklumat berikut : 

- Lokasi Penempatan Semasa 

- Tarikh Mula 

- Tarikh Tamat 

- Bilangan Prosedur Yang Telah Dilaksanakan 

- Status Pelaksanaan Prosedur 

 

Pengguna perlu klik pada pautan “Perincian” untuk merekodkan maklumat prosedur yang 

telah dilaksanakan. Seterusnya skrin Maklumat Prosedur akan dipaparkan. Pada skrin 

tersebut akan disenaraikan prosedur-prosedur yang telah dilaksanakan. 

 

Jika perlu menambah maklumat prosedur klik pada butang “Tambah Prosedur Kerja” dan 

skrin Tambah Prosedur Kerja akan dipaparkan bagi membolehkan pengguna memasukkan 

maklumat prosedur yang telah dilaksanakan. Pada skrin ini maklumat pesakit adalah 

diambil daripada Sistem Maklumat Pesakit (iPM) yang mana maklumat pesakit akan disemak 

berdasarkan rekod dan waktu kehadiran ke PPUM. Sekiranya ia tidak sama dengan tarikh 

prosedur dilaksanakan, maka maklumat tersebut tidak dapat disimpan. 

Pada skrin Tambah Maklumat Prosedur, pengguna perlu memasukkan tarikh prosedur 

dilaksanakan, pilih penyelia dan masukkan masukkan maklumat diagnosis. Bagi maklumat 

pesakit, pengguna hanya perlu memasukkan RN Pesakit dan tekan butang “Cari”, dan nama 

pesakit akan dipaparkan berdasarkan RN yang dimasukkan. Jika tarikh prosedur tidak sama 

dengan tarikh kehadiran pesakit ke klinik atau tempoh kemasukan pesakit ke wad, maka 

maklumat tersebut tidak dapat disimpan. 

E. Maklumat CME 
 
Modul Maklumat CME adalah menyimpan maklumat kehadiran CME pengguna. Pengguna 

boleh melihat dan merekod CME yang dihadiri.  

 

 

 
Bagi merekod maklumat CME, klik pada butang “Tambah Maklumat CME”, dan skrin Tambah 

Maklumat CME akan dipaparkan. 

Topik CME akan dimasukkan oleh PTj Pembangunan Organisasi, dan pengguna boleh memilih 

topik CME yang dihadiri. Masukkan tarikh kehadiran ke sesi CME, pilih nama penyelia dan 

pilih sama ada Kehadiran atau Presentasi. Jika tiada topik yang berkenaan disenaraikan, 

pengguna boleh memilih Lain-lain dan memasukkan topik CME. 

F. Kenyataan Perkhidmatan 
 

Pautan Perkhidmatan adalah bagi melihat rekod Kenyataan Perkhidmatan. Kenyataan 

Perkhidmatan akan dimasukkan oleh PTj Pembangunan Organisasi, dan pengguna boleh 

melihat rekod tersebut. 

 

 
 
 

G. Maklumat Cuti 
 
Modul Maklumat Cuti akan memaparkan maklumat cuti di lokasi penempatan semasa, iaitu : 

- Nama Lokasi Semasa 

- Kelayakan Semasa 

- Baki Cuti 

- Jumlah Cuti Diambil 

- Jumlah Cuti Sakit Diambil 

 

Bagi membuat permohonan, klik pada butang “Permohonan Cuti” dan skrin Permohonan 

Cuti akan dipaparkan. Pada skrin Permohonan Cuti, tarikh permohonan adalah tarikh skrin 

permohonan dibuka, manakala maklumat berikut perlu dipilih atau dimasukkan : 

- Jenis Cuti 

- Pelulus Cuti 

- Tarikh Mula 

- Tarikh Tamat 

- Muat Naik Surat (Jika Perlu) 

- Catatan 

Bagi setiap permohonan cuti, emel makluman akan dihantar kepada pelulus cuti yang telah 

dipilih. 

 

Jika terdapat rekod cuti yang sedang dimohon dan telah diluluskan, senarai cuti tersebut 

akan dipaparkan pada skrin utama Modul Cuti. 

 



Manual Pengguna – Sistem eHousemanship 

 

15 

 
H. Log Keluar 

 
Untuk keluar daripada sistem, pengguna perlu klik pada pautan Log Keluar di senarai menu 

di sebelah kiri sistem. 

 

 
 
 
 
 
 
 
 
 
 
 


